
	ՀՀ կառավարության աշխատակազմ
10.08.11թ.
02/16.9/13421-11
	1. Նախագծով նախատեսվում է անփող հրազենըհանել քաղաքացիական զենքի ցանկից: Այս առնչությամբ հարկ է քննարկել դրա օտարման կարգը: ՀՀ քաղաքացիական օրենսգրքի 282-րդ հոդվածի 1-ին մասը սահմանում է. «Եթե օրենքով թույլատրվող հիմքերով անձին որպես սեփականություն անցել է այնպիսի գույք, որն օրենքի ուժով չի կարող նրան պատկանել, սեփականատերն այդ գույքը պետք է օտարի դրա նկատմամբ սեփականության իրավունքի ծագման պահից մեկ տարվա ընթացքում, եթե այլ ժամկետ նախատեսված չէ օրենքով:»: Փաստօրեն ՀՀ քաղ.օր-ի 282-րդ հոդվածը սահմանում է այն գույքի օտարման կարգը, որն ի սկզբանե օրենքի ուժով չէր կարող պատկանել անձին: Ինչ վերաբերում է անփող հրազենին, որը ներկայումս գտնվում է քաղաքացիական շրջանառության մեջ և որը ներկայացվող նախագծով կյանքի համար վտանգ ներկայացնելու հիմնավորմամբ հանվում է քաղաքացիական շրջանառությունից, ապա պարզ չէ, թե ինչ կարգով և ժամկետներում պետք է այն օտարվի: Հետևաբար, առաջարկում ենք նախագծի հետ մեկտեղ քննարկել նաև ՀՀ քաղ.օր-ի 282-րդ հոդվածում լրացում կատարելու նախագիծ մշակելու հարցը, որով դրույթներ կսահմանվեն նաև քաղաքացիական շրջանառությունից հանվող գույքի օտարման կարգի և ժամկետների մասին:

2. Օրենքի նախագծի հոդված 7-ի 5-րդ մասի «ե» կետում օգտագործված է «անհաշտ ընտանիք» արտահայտությունը, սակայն պարզ չէ, թե ինչ չափանիշներով է ընտանիքը որակվում որպես անհաշտ:
3. Լրացուցիչ հիմնավորման կարիք ունի զենք կրելու թույլտվությունից զրկելու հիմք հանդիսացող «անհաշտ ընտանիք»-ի անդամների կողմից երկուսից ավելի դիմում-գանգատների առկա-յությունը:
	1. Առաջարկությունը քննարկելու անհրաժեշտությունը բացակայում է, քանի որ Հայաստանի Հանրապետությունում օրինական հիմքերով անփող հրազեն տիրապետող քաղաքացիներ և իրավաբանական անձինք չկան:






















2-3. Առաջարկություններն ընդունվել են. ՀՀ կառավարության 18.08.06թ. թիվ 1233-Ն որոշմամբ հաստատված կարգի 18-րդ կետի համաձայն տեղամասային տեսուչների կողմից տեղամասի անձնագրում հաշվառման են ենթակա ընտանեկան-կենցաղային հարաբերությունների ոլորտում պարբերաբար և շարունակական բնույթ կրող իրավախախտումներ թույլ տվող անձինք: Նախագծում կատարվել է համապատասխան փոփոխություն, և որպես թույլտվություններն ուժը կորցրած ճանաչելու հիմք է նախատեսվել նշված հաշվառման մեջ գտնվելը:
	




























2-3. «ե» կետը շարադրվել է նոր խմբագրությամբ.
[bookmark: _GoBack]«ե) անձը հաշվառվել է Հայաստանի Հանրապետության ոստիկանությունում` ընտանեկան-կենցաղային հարաբերությունների ոլորտում պարբերաբար և շարունակական բնույթ կրող իրավախախտումներ թույլ տալու հիմքով.»:



 ՀՀ ոստիկանություն



Ա Մ Փ Ո Փ Ա Թ Ե Ր Թ

	1.
	ՀՀ Նախագահի աշխատակազմ
Ղ-1953
15.12.10թ.

	1. Օրենքի նախագծի 1-ին հոդվածի (նոր խմբագրությամբ` հոդված 6) 1-ին մասի 3.2-րդ կետի «ա» ենթակետի վերաբերյալ հայտնում ենք, որ ընդհանրապես` հասարակական կարգի կամ կառավարման սահմանված կարգի դեմ ուղղված իրավախախտումների համար կրկին անգամ վարչական պատասխանատվության ենթարկելու փաստի ուժով պարգև տրված զենքը վերցնելն արդարացված չէ, քանի որ օրինակ` հասարակական կարգի դեմ ուղղված վարչական իրավախախտումներ են համարվում` ծխելն արգելող կանոնները խախտելը կամ կառավարման սահմանված կարգի դեմ ուղղված զանցանքներ են համարվում օրինակ` հրդեհային անվտանգության կանոնները խախտելը և այլն: Գտնում ենք, որ պարգև տրված զենքը վերցնելը պետք է պայմանավորված լինեն կոնկրետ այնպիսի զանցանքների կատարմամբ, որոնք կապված են զենքի օգտագործման կանոնների խախտման հետ կամ անմիջականորեն շոշափում են հասարակական անվտանգությունը:
2. Օրենքի նախագծի 1-ին հոդվածի (նոր խմբագրությամբ` հոդված 6) 1-ին մասի 3.2-րդ կետի «գ» ենթակետի (նոր խմբագրությամբ` ենթակետ «բ») վերաբերյալ հարց է ծագում, արդյոք մարտական զենքը պարգևատրված անձին փոխանցվելու է սեփականության, թե միայն օգտագործման իրավունքով: Սեփականության իրավունքով զենքն անձին հանձնելու պարագայում, ինչպես է այն պարգևատրված պաշտոնատար անձի պատճառաբանված որոշման հիման վրա հետ վերցվելու, նկատի ունենալով ՀՀ Սահմանադրության 31-րդ հոդվածի այն դրույթն, ըստ որի ոչ ոքի չի կարելի զրկել սեփականությունից, բացառությամբ դատական կարգով` օրենքով նախատեսված դեպքերի:
3. Օրենքի նախագծի 1-ին հոդվածի (նոր խմբագրությամբ` հոդված 6) 3-րդ մասի վերաբերյալ գտնում ենք, որ առհասարակ զենքի պահելու թույլտվություն ստանալու գործընթացը պետք է պայմանավորված լինի և հաջորդի զենքը ժառանգությամբ ընդունելու գործընթացին, քանի որ անհասկանալի է, թե ինչպես է նախապես զենքի պահելու թույլտվություն տրամադրելու այն անձին, որը դեռևս ժառանգություն չի ընդունել կամ մի քանի ժառանգների պարագայում ինչպես է որոշվելու, թե նրանցից ով է տվյալ զենքը ժառանգելու:
4. Միաժամանակ նշենք, որ տվյալ կետում անհրաժեշտ է հստակեցնել, արդյոք ժառանգության զանգվածի մեջ է մտնում զենքը, թե դրա նկատմամբ օգտագործման իրավունքը, քանի որ օրենքի 20-րդ հոդվածի 8-րդ մասը լրացնելով նշվում է «… զենքի օգտագործման իրավունքի ժառանգման» մասին:





Բացի այդ գտնում ենք, որ մարտական զենքն ամեն դեպքում պետք է փոխանցվի միայն մալելուց հետո, այդ թվում, եթե ժառանգն ունի զենքի հավաքածուներ կազմելու կամ դրանք ցուցադրելու թույլտվություն: Մասնավորապես` ՀՀ կառավարության 09.08.2001թ. «ՀՀ պետական ռազմականացված կազմակերպություններում մարտական և այլ զենքի, դրանց փամփուշտների ու ռազմամթերքի շրջանառության կարգը հաստատելու մասին» թիվ 722 որոշմամբ հաստատված կարգի 12-րդ կետի համաձայն «… զենքի հավաքածուներ կազմելու և ցուցադրելու լիցենզիա ունեցող իրավաբանական անձանց և քաղաքացիներին, որպես կանոն, զենքը փոխանցվում է` մալած կամ ուսումնական վիճակի բերված»:
	1. Դրույթը նախագծից հանվել է, առաջարկությունը քննարկելու անհրաժեշտությունը վերացել:
















2. Նախագծի 2-րդ հոդվածի 1-ին մասով լրացվող 3.1 մասի համաձայն` որպես պարգև տրված զենքը պարգևատրվողին է հանձնվում անժամկետ օգտագործման իրավունքով` զենքը պահելու կամ պահելու և կրելու թույլտվությամբ:









3. Ընդունվել է. դրույթը խմբագրվել է:










4. Առաջարկությունն ընդունվել է. դրույթը խմբագրվել է: Միաժամանակ հայտնում ենք, որ նախագծի 2-րդ հոդվածի 1-ին մասով լրացվող 3.1 մասի համաձայն` պարգևատրվողը որպես պարգև տրված զենքի նկատմամբ ստանում է միայն օգտագործման իրավունք, հետևաբար որպես պարգև տրված զենքի պարագայում ժառանգվում է ոչ թե զենքը, այլ դրա նկատմամբ օգտագործման իրավունքը: Ասվածը համապատասխանում է ՀՀ քաղաքացիական օրենսգրքի 1186-րդ հոդվածին:
Չի ընդունվել, քանի որ նախագծով ուժեղացվում է վերահսկողությունը որպես պարգև տրված զենքի (այդ թվում` մարտական հրազենի) շրջանառության նկատմամբ, մասնավորապես, սահմանվում են որպես պարգև տրված զենքը ոստիկանության կողմից վերցնելու հիմքերը: Հետևաբար, գտնում ենք, որ հոդվածի տվյալ խմբագրությունը հասարակական անվտանգության համար որևէ սպառնալիք չի առաջացնի:

	2.
	Ազգային անվտանգության խորհուրդ
ԱԽ-1/1069
14.09.10թ.
	1. Նախագծի 1-ին հոդվածում (նոր խմբագրությամբ` հոդված 6)` 3.2, 3.3, 3.5 կետերում և 3-րդ հոդվածում (նոր խմբագրությամբ հոդված 6, մաս 3)` 8-րդ կետում հանել «կարճափող» բառը:
2. Նախագծի 1-ին հոդվածում (նոր խմբագրությամբ` հոդված 6)` 3.2 կետի «գ» ենթակետում (նոր խմբագրությամբ` ենթակետ «բ») «որոշում» բառից առաջ ավելացնել «պատճառաբանված» բառը:
3. Նախագծի 1-ին հոդվածում (նոր խմբագրությամբ` հոդված 6)` 3.2 կետի «դ» ենթակետում (նոր խմբագրությամբ` ենթակետ «գ») «1-ին մասի» բառերից հետո ավելացնել «1-ին կետի» բառերը, իսկ «կետերով» բառը փոխարինել «ենթակետերով» բառով:
4. Նախագծի 1-ին հոդվածում (նոր խմբագրությամբ` հոդված 6)` 3.5 կետում հանել «տիրապետմանը» բառը:
	1. Առաջարկությունն ընդունվել է. կետերը խմբագրվել են:


2. Առաջարկությունն ընդունվել է. ենթակետը խմբագրվել է:


3. Առաջարկությունն ընդունվել է. ենթակետը խմբագրվել է:



4. Առաջարկությունն ընդունվել է. կետը խմբագրվել է:

	3.
	ՀՀ ազգային անվտանգության ծառայություն
11/589
15.09.10թ.
	Առաջարկություններ և առարկություններ չկան:
	

	4.
	ՀՀ պաշտպանության նախարարություն
Պն/510-1115
23.09.10թ.
	Առաջարկություններ և առարկություններ չկան:
	

	5.
	ՀՀ արդարադատության նախարարություն
01/4287-10
15.11.10թ.
	Առաջարկություններ և առարկություններ չկան:
	



 ՀՀ ոստիկանություն


